
(Мiнск)

Насельнiцтва нямецкага паходжання $у Бе-

ларусi $у 1941–1944 гадах

Гiсторыя Другой сусветнай вайны $у беларускай гiстарыягра-
фii да сëнняшняга дня застаецца перыядам, якi найбольш пад-
падае пад разнастайныя забароны i нормы $у асвятленнi. Вялiкi,
разнастайны i цiкавы матэрыял у сувязi з гэтым фактам неапра-
цаваны. Так атрымалася, што на шырокай дарозе даследавання
падзей засталася „неза$уважанай” праблема гiсторыi нацыяналь-
ных супольнасцей Беларусi $у гады вайны. Сярод iх асобна стаiць
нямецкая.

1. Колькасць i прычыны перасялення

Першыя пасяленнi немца$у на тэрыторыi нашай краiны з’явi-
лiся яшчэ $у сярэдзiне XIII стагоддзя. У 1926 г. у БССР налiчва-
лася звыш 7 тысяч немца$у. Напярэдаднi Другой сусветнай вайны
iх колькасць на тэрыторыi рэспублiкi значна павялiчылася. Пы-
танне дакладнай колькасцi i прычын перасялення патрабуе пра-
вядзення асобнага даследавання.

Знойдзеныя намi архi$уныя звесткi служаць доказам таго
факта, што найбольш масавае перасяленне немца$у на тэрыто-
рыю Беларусi адбылося $у 1926–1936 гг. Прычым перасялялiся цэ-
лымi вëскамi, ствараючы новыя нямецкiя калонii. Па даных пе-

рапiсу насельнiцтва, якi бы$у праведзены $у жнi$унi-вераснi 1941 г.,
на тэрыторыi Уздзенскага раëна пражывала 24 чалавекi нямец-
кай нацыянальнасцi, у Смалявiцкiм – 556 чалавек (у Смалявiцкай
воласцi 150 чалавек, у са$угасе „Шып’яны” Верхменскай воласцi
– 58 чалавек. Сярод 107 чалавек нямецкай нацыянальнасцi толькi
35 чалавек нарадзiлася на Беларусi (дзве жанчыны – у Мiнскай
вобласцi $у 1909 i 1913 гг. i 33 чалавекi – у 1926–1941 гг.). Астатнiя
паходзiлi з Сарата$ускай вобласцi1. Падобная сiтуацыя i з нямец-
кiм насельнiцтвам Мар’iна-Горскага раëна, якое $у вераснi 1941 г.
складала 139 чалавек, з якiх толькi 39 чалавек нарадзiлiся $у Бе-
ларусi (4 – да 1917 г., астатнiя – у перыяд 1923–1941 гг.)2.

Адзiн з адказа$у на пытанне, якiм чынам немцы апынулiся
$у пачатку 30-х гадо$у мiнулага стагоддзя на Беларусi знахо-
дзiм у а$утабiяграфii немца з Паволжа – Аляксандра Гасперта,
якi $у гады вайны займа$у пасаду старшынi Азярыцкай воласцi
Рудзенскага раëна. У сваëй а$утабiяграфii ëн пiша: „Нарадзi$уся
$у 1915 г. у в. Кiлярская Каменскага с/с таго ж раëна Сарата$ускай
вобласцi Паволжа $у сям’i сялян. Скончы$у па нямецкi 3 гр., па бе-
ларускi 3 гр. У 1931 г. з сям’ëю бы$у высланы з Сарата$ускай воб-
ласцi $у Беларусь г. Мiнск як небяспечны элемент для савецкай
улады”3.

Другой прычынай перасялення $у канцы 30-х гадо$у ста$у па-
чатак працэсу перасялення немца$у на тэрыторыю Германii, якi
пача$уся непасрэдна пасля пачатку Другой сусветнай вайны $у ад-
паведнасцi з пагадненнямi, якiя на працягу 1939–1941 гг. Германiя
заключыла з усiмi дзяржавамi Усходняй Е$уропы. Тры такiя па-
гадненнi (у лiстападзе 1939 г., вераснi 1940 г., студзенi 1941 г.)
былi заключаны з Савецкiм Саюзам.

Да пачатку ваенных дзеяння$у супраць Савецкага Саюза
з краiн Усходняй Е$уропы (пераважна з раëна$у Заходняй Бела-
русi, Заходняй Украiны i Бесарабii) у Германiю перасялiлася каля
360 тысяч этнiчных немца$у. У жнi$унi 1940 г. Гiмлерам была вы-
дадзена дырэктыва, у якой, у прыватнасцi, вялася размова аб
тым, што тых, хто не дасць згоду на перасяленне, пазней будуць
лiчыць бежанцамi без прадста$улення iм якiх-кольвек прывiлея$у4.

1 Нацыянальны архi$у Рэспублiкi Беларусь (далей: НАРБ), ф. 393, воп. 4,
спр. 6, арк. 2, 7–21.

2 НАРБ, ф. 393, воп. 4, спр. 6, арк. 22–33.
3 НАРБ, ф. 393, воп. 2, спр. 30, арк. 4. У дакуменце захавана арыгiналь-
ная арфаграфiя.

4 В. К. Клец, Украинские немцы в условиях оккупации в годы Великой

2. Цi iснавала нямецкая „пятая калона”

Размовы аб спробах стварэння (наро$унi з польскай) нямец-
кай „пятай калоны” пачалiся $у сярэдзiне 30-х гадо$у мiнулага ста-
годдзя. На мясцовых паляка$у i немца$у было вельмi проста на-
вешваць ярлыкi „контррэвалюцыянера$у i шпiëна$у”.

Сапра$уды, Германiя разлiчвала на нямецкае насельнiцтва,
якое пражывала $у iншых краiнах, спадзявалася на яго падтрымку
$у правядзеннi акупацыйнай палiтыкi, у насаджэннi „новага па-
радку” на новых тэрыторыях.

Такая пазiцыя была вызначана НСДАП яшчэ $у 1920 г. У пер-
шым пункце праграмы партыi, прынятай у 1920 г., вялася га-
ворка аб неабходнасцi „аб’яднання $усiх немца$у у Вялiкую Гер-
манiю на падставе права народа$у на самавызначэнне”. У сваëй
кнiзе „Майн кампф” А. Гiтлер абвясцi$у намер аб’яднаць усiх
немца$у у адну дзяржаву для таго, каб супрацьстаяць змяшэнню
крывi расава чыстых немца$у з iншымi народамi, незалежна ад iх
грамадзянства.

У самым пачатку Другой сусветнай вайны, 3 верасня 1939 г.,
польская армiя захапiла „Iнструкцыю для войска$у, якiя дзейнiча-
юць супраць Польшчы”, у якой выказвалася $упэ$уненасць у тым,
што „нямецкiя i iншыя групы $у Польшчы будуць падтрымлiваць
аперацыi нямецкiх узброеных сiл”. У iнструкцыi падрабязна пе-
ралiчвалiся абазначэннi i $умо$уныя словы, з якiмi павiнны былi
быць азнаëмлены „групы немца$у, якiя акты$уна $удзельнiчаюць
у барацьбе, i iншыя групы са складу мясцовага насельнiцтва”
(чырвоныя хусткi з вялiкiм жо$утым кругам пасярэдзiне, блакiт-
ная нарука$уная павязка з жо$утым кругам цi нарука$уная павязка
са свастыкай)5.

На справе $усë выглядала не так добра. Германii так i не
$удалося атрымаць надзейнай падтрымкi з боку мясцовых немца$у,
ператварыць iх у сваю „пятую калону”. Як адзначаецца $у кнiзе
Л. дэ Йонга Нямецкая „пятая калона” $у Другой сусветнай

вайне, у 1941 г. у Берлiн была паслана афiцыйная справаздача,
у якой, у прыватнасцi, вялася гаворка аб тым, што „мясцовыя
немцы, нават калi яны не з’я$уляюцца камунiстамi, маюць цалкам

Отечественной войны, [у:] Германский и славянский миры: взаимо-
влияние, конфликты, диалог культур (история, уроки, опыт, совре-
менность). Материалы международной научно-теор. конф. 6–8 де-
кабря 2001 г., Витебск, Изд-во ВГУ им. П. М. Машерова, 2001, с. 136.

5 А. Н. Кичихин, Советские немцы: откуда, куда и почему?, „Военно-
исторический журнал”, 1990, № 8, с. 38.

няправiльнае прадста$уленне аб узаемаадносiнах унутры рэйху,
а таксама аб нацыянал-сацыялiстычных лiдэрах. Прадста$унiкам
iнтэлiгенцыi незразумела пачуццë дыскрымiнацыi. Да я$урэя$у
яны, як правiла, адносяцца абыякава. Паказальным з’я$уляецца
той факт, што пасля $уступлення нямецкiх войска$у мясцовыя
немцы не прынялi зусiм нiякiх мера$у супраць я$урэя$у; больш таго,
яны лiчылi я$урэя$у бяскры$уднымi людзьмi, якiя не выклiкаюць нi-
якай боязнi”6. Да гэтага ж неабходна дадаць той факт, што на-
родных немца$у на тэрыторыях уключаных у 1939 г. у склад рэс-
публiк СССР к пачатку вайны фактычна $ужо не было. Як ужо
$упамiналася, у адпаведнасцi з германска-савецкiмi пагадненнямi,
у перыяд з канца 1939 да сярэдзiны 1940 г. амаль усë нямецкае
насельнiцтва з гэтых тэрыторый выехала да „Вялiкага Рэйху”.
Па меркаванню польскага даследчыка Чэслава Лучака, у вынiку
мiграцыйных руха$у на $уключаных у склад СССР землях немцы
практычна знiклi7. У адпаведнасцi з паштартызацыяй, праведзе-
най у вераснi 1941 г., у Пiнску з больш чым 20 тысяч асоба$у ва
$узросце звыш 14 гадо$у фольксдойча$у налiчвалася толькi 23 чала-
векi8.

Праз тыдзень пасля пачатку Вялiкай Айчыннай вайны Гiт-
лер загада$у службе сувязi з нямецкiмi нацыянальнымi меншас-
цямi „прыняць тэрмiновыя меры з мэтаю $улiку асоба$у нямецкай
нацыянальнасцi $у акупаванай частцы Савецкага Саюза для да-
лейшага прасо$ування надзейных з iх на кiруючую працу $у мяс-
цовыя органы нямецкага дзяржа$унага апарату”. На жаль, мы не
маем статыстычных звестак аб колькасцi асоба$у нямецкай нацы-
янальнасцi, якiя пайшлi на супрацо$унiцтва з уладамi. Адпаведна
$уласных даследавання$у, iх колькасць была нязначнай. Некаторыя
факты прыведзены $у гэтым артыкуле.

Сярод беларускiх гiсторыка$у першым супраць мiфа нямец-
кай „пятай калоны” выступi$у Уладзiмiр Па$ула$у. Ëн увë$у у на-
вуковы заварот цiкавыя i цалкам невядомыя факты аб удзеле
немца$у у партызанскiх атрадах, падполлi, акты$уным супрацi$у-
леннi мясцовага насельнiцтва акупацыйным уладам9. Аб правале

6 Там жа, № 9, с. 31.
7 C. Łuczak, Ziemie Wschodniej Rzeczypospolitej pod panowaniem radziec-
kim (1939–1941 i 1944–1945), Biuletyn Głównej Komisji Badania Zbrodni
Przeciwko Narodowi Polskiemu Instytutu Pamięci Narodowej, 1992, t. 34,
s. 47, 48.

8 Archiwum Akt Nowych (далей: AAN), Z.202/III, t. 201, k. 52.
9 У. Па$ула$у, Беларускiя немцы $у Вялiкай Айчыннай, „Полымя”, 1996,
№ 2, с. 241–242.

спадзявання$у акупанта$у на атрыманне падтрымкi ад мясцовых
немца$у сведчыць змест адмiнiстрацыйнага распараджэння за № 2
шэфа групы „Цэнтр” ад 13 лiпеня 1941 г. У яго частцы II пад
назвай „Абыходжанне з нямецкiм народам” за$уважалася, што
„частка нямецкага народа $у занятай вобласцi не $унушае да-
веру”10.

3. Выкарыстанне народных немца$у у грамадзянскай

службе

Акупацыйныя $улады не раз вярталiся да пытання выкары-
стання мясцовых немца$у на працы на розных пасадах у органах
адмiнiстрацыi, на прамысловых прадпрыемствах i $у сельскай гас-
падарцы.

Рэйхскамiсар па занятых усходнiх абласцях 19 мая 1942 г.
выда$у спецыяльнае распараджэнне № I/1/303/42 адносна вы-
карыстання этнiчных немца$у у грамадзянскай службе. На па-
сады $у грамадзянскiм кiраваннi гэтыя людзi бралiся „часткова
з-за недахопу адпаведных сiла$у”. Пры гэтым дапускалася маг-
чымасць няпо$унага прывядзення iмi доказа$у сваëй прыналеж-
насцi да нямецкай нацыi. „Часта адным з доказа$у служаць
iх веды нямецкай мовы, пашпарты $усiх вiда$у звычайна iлжы-
выя. Неабходна мець на $увазе, што шмат хто з я$урэя$у у Са-
вецкiм Саюзе разма$уля$у па-нямецку, а таксама той факт, што
кiра$унiцтва СССР прымушала некаторую колькасць савецкiх
грамадзян у сувязi з iх палiтычнымi намерамi вывучаць нямец-
кую мову, мэтазгодным здаецца адносна падцвярджэння пахо-
джання этнiчных немца$у устанавiць жорсткiя патрабаваннi. Да-
дзеныя людзi, якiя выдаюць сябе за этнiчных немца$у, павiнны
як мiнiмум быць у стане даць дакладныя звесткi аб сваiх баць-
ках, а таксама аб дзеду i бабе, аб сваiх родных мясцiнах i таму
падобнаму. У выпадку паходжання этнiчных немца$у з занятых
рэгулярнай армiяй абласцей у сумнi$уных выпадках могуць быць
пераправераны звесткi. У выпадку немца$у з Паволжа цi з iншых
да цяперашняга часу не занятых абласцей, у асаблiва сумнi$уных
выпадках падыходзiць з асаблiвай асцярожнасцю. Асобы, у якiх
iншыя гены, асаблiва прасочваецца я$урэйская раса, у любым вы-
падку не могуць разглядацца як этнiчныя немцы. Непераселеныя
этнiчныя немцы з абласцей, у якiх перасяленне $ужо адбылося, да

10 НАРБ, ф. 393, воп. 3, спр. 42, арк. 1.

дзейнасцi на нямецкiх пасадах як перад гэтым, не дапускаюцца”.
Рэйхскамiсар прасi$у паведамляць „аб сëнняшняй сiтуацыi з этнiч-
нымi немцамi, якiя занятыя $у грамадзянскiм кiраваннi, асаблiва
аб тым, як глыбока пераправерана iх паходжанне”11.

Аб тым, наколькi $уважлiва немцы адносiлiся да праверкi да-
дзеных асоба$у, можа служыць наступны факт. У жнi$унi 1941 г.
бургамiстрам у Новы Двор Засла$ускага павета бы$у прызнача-
ны беларус Уладзiмiр Гейне. Ëн нарадзi$уся $у 1883 г. у г. Се-
беж у сям’i бухгалтара. Адпаведна анкеты сам Уладзiмiр, яго
бацькi i бабка былi беларусы. Але дзед – немец, лютэранiн.
Яго дакументы былi адпра$улены на дадатковае даследаванне ад-
носна прыналежнасцi да этнiчных немца$у. Кiра$унiку раëнных
служба$у СС i палiцыi з адзнакай „пасля праверкi лiчыць сапра$уд-
ным”, паведамлялася: „Дзед бургамiстра Гейне $у Новым Двары
павiнен быць немцам. Доказы маюць вялiкую сiлу пры дапамозе
завераных дакумента$у, якiя, аднак, не прыкладзены. Калi i дзе
нарадзiлiся бацькi Гейне не можа быць устано$улена. Але яны
павiнны быць вядомыя $у Германii. Цi так гэта нават для Гейне за-
стаецца невядомым. Той мiзэр, якi ëн вывучы$у з нямецкай мовы,
адкрывае iншыя магчымасцi. Яго выказваннi, што ëн ахвотна
хоча аддаць сваiх дзяцей у нямецкую школу, яшчэ не даказва-
юць яго адносiн да нямецкай нацыi. Калi таксама акрамя гэтага
не вядома нiчога адмо$унага $у яго паводзiнах, то сапра$уды спа-
чатку неабходна яшчэ пачакаць, паглядзець на тое, як ëн будзе
паводзiць сябе $у далейшым. Як устано$улена саветам, Гейне ка-
талiцкага веравызнання”12.

Вось такое заключэнне. I гэта нягледзячы на тое, што Гейне
$у анкеце адзначы$у, што бы$у двойчы рэпрэсаваны. Першы раз
у 1933 г. знаходзi$уся пад следствам НКУС па падазрэннi $у шпiя-
нажы, другi раз – у 1937 г. 12 месяца$у за тое ж самае.

Немцы распрацавалi спецыяльную форму анкеты для працо$у-
ных i служачых. Яны змяшчалi пункты аб веравызнаннi i этнiч-
най прыналежнасцi не толькi самога прэтэндэнта i яго бацько$у,
але i яго дзядо$у i бабак па бацько$ускай i мацярынскай лiнii. Гэта
дапамагала немцам больш падрабязна прасачыць радасло$уную.
Iх аналiз дазваляе папо$унiць спiс асоба$у нямецкага паходжання.
Прычым людзi вельмi свабодна вызначалi сваю нацыянальную
прыналежнасць (гэта асобная тэма для даследавання аб нацы-
янальнай тоеснасцi). Так, сярод 12 фельчара$у Мiнскай акругi

11 НАРБ, ф. 370, воп. 1, спр. 756, арк. 8.
12 НАРБ, ф. 393, воп. 2, спр. 69, арк. 9.

$у 1942 г. адпаведна спiсу бы$у адзiн прадста$унiк небеларускай
нацыянальнасцi – украiнец. Аднак, пры блiжэйшым знаëмстве
з а$утабiяграфiямi супрацо$унiка$у выя$уляюцца цiкавыя факты. На-
прыклад, у Каладзiшчанскiм медвучастку працава$у беларус Эду-
ард Iванавiч Эрдман. Нарадзi$уся $у Дзвiнску. Прозвiшча сведчыць
аб ная$унасцi iншых каранë$у. З анкеты можна даведацца, што яго
бацька – беларус, лютэранскага веравызнання (што, пагадзiцеся,
не $уласцiва беларусам). Гэтай жа веры i дзед, нацыянальнасць
якога запiсана „немец”. Мацi – беларуска, а бабка – латышка.
Абедзьве – рымска-каталiцкага веравызнання13.

Падобная сiтуацыя i з бургамiстрам Строчыцкай акругi Нiкi-
фарам Гольманам, у якога дзед таксама бы$у немцам, лютэранi-
нам. Цiкава, што сам Нiкiфар нарадзi$уся $у 1895 г. у „Наваград-
скай акрузе Любчанскага раëна $у вëсцы Скрышево”14.

Прыведзены факт сведчыць i аб iншым – асiмiляцыi немца$у
з мясцовым насельнiцтвам. Iншая справа з тымi, хто пераеха$у
у Беларусь. Напрыклад, старшынëйЖодзiнскай воласцi $у 1942 г.
бы$у Кандрацiй Гайт. Ëн нарадзi$уся $у 1895 г. у в. Сямëна$ука
Сарата$ускай акругi. Да 1931 г. працава$у у Нямецкiм Паволжы,
а затым пераеха$у у Смалявiцкi раëн Беларусi. Усе яго продкi i ëн
сам (як сведчаць даныя анкеты) – немцы, каталiкi15.

Нямецкiя $улады цвëрда прытрымлiвалiся лiнii на апору на
мясцовых фольксдойча$у пры правядзеннi сваëй палiтыкi. У пi-
сьме рэйхсмiнiстра па занятых Усходнiх тэрыторыях для рэйхс-
камiсара Остланда ад 12 лiпеня 1942 г. адзначалася: „У заня-
тых Усходнiх абласцях нямецкая народнасць з’я$уляецца дзейс-
най апорай пры рэалiзацыi мэта$у Вялiкага Германскага Рэйху
i, адпаведна гэтага, заслуго$увае выкарыстання $у далëка iдучай
перспектыве”16.

У восень 1943 г. у вынiку рэарганiзацыi $у пiнскiм гестапа
частка супрацо$унiка$у была адкамандзiравана $у Рэйх, а на iх
месцы „прызначаны мясцовыя фольксдойчы, здольныя да вайс-
ковай службы, якiх перарабiлi на райхсдойча$у i цяпер яны прахо-
дзяць навучанне $у Брэсце”17.

13 НАРБ, ф. 393, воп. 3, спр. 114, арк. 51.
14 НАРБ, ф. 393, воп. 2, спр. 73.
15 НАРБ, ф. 393, воп. 2, спр. 64, арк. 3.
16 НАРБ, ф. 370, воп. 30, спр. 381, арк. 1.
17 AAN, Z.202/III, t. 193, k. 103.

4. Аплата працы этнiчных немца$у

Адным з праява$у клопату аб этнiчных немцах з’я$улялася
прыярытэтнае вырашэнне пытання аб аплаце працы гэтай катэ-
горыi насельнiцтва на акупаваных землях. Такiм крокам з’явiлася
прапанова аб 50% даплаце да тарыфных зарплата$у для мясцовай
рабочай сiлы нямецкага паходжання (этнiчных немца$у). Цiкава,
што такая мера датычылася толькi Генеральнага камiсарыята
Беларусь. Рэйхсмiнiстр адзнача$у: „Бяручы пад увагу асобыя ад-
носiны да нямецкага народа мясцовых жыхаро$у у трох генераль-
ных акругах – Эстонii, Лiтве i Латвii – я лiчы$у бы недарэчным
ствараць тут для немца$у лепшыя $умовы. Увогуле, значэнне ня-
мецкай народнасцi на$урад цi магло б быць вызначаючым з-за пе-
расялення з гэтых акруга$у”18. Прапанова атрымала сiлу загада
18 лiпеня 1942 г. На этнiчных немца$у, якiя былi занятыя на сель-
скагаспадарчай вытворчасцi, дадзены $указ не распа$усюджва$уся.
Аднак, да практычнага прымянення прайшо$у яшчэ пэ$уны час.

Толькi 1 верасня 1942 г. генеральны камiсар Беларусi ра-
засла$у раëнным камiсарам распараджэнне аб азнаямленнi пад-
началеных прадпрыемства$у аб гэтым19. Рашэнне прымалася не
адразу. Яму папярэднiчала абмеркаванне эканамiчнага iнспек-
тара шэф-групы працо$унай сiлы $у Берлiне Гелберга з Кубэ. Аб
гэтым можна даведацца з лiста першага шэфу групы рабочай
сiлы, якi датаваны 21 жнi$уня 1942 г. (копiя была даслана $у Мiнск
Кубэ). У iм адзначалася,што „такое $указанне [маецца на $увазе 50-
працэнтнае павышэнне зарплаты i жалавання] (...) усë ж такi дае
нагоду для разважання аб важнасцi $увагi да гэтага. Пры агуль-
ным разглядзе, этнiчныя немцы $ужо $у розным выглядзе карыста-
юцца палепшаным станам, бо яны з’я$уляюцца перакладчыкамi
i працуюць як носьбiты мовы i з-за гэтага атрымо$уваюць высокiя
даходы. Павышэнне на 50% у асобных выпадках не толькi дасягне
жалавання рускiх кiруючых работнiка$у, але i $у асобных выпадках
можа быць вышэй за яго. З цягам часу гэта можа выклiкаць вялi-
кае незадавальненне $у сапра$уды неабходных работнiка$у з мiзэр-
най заработнай платай з выцякаючымi наступствамi. Прашэння$у
аб павышэннi зарплата$у i працяглага незадавальнення гэтых ра-
бочых на$урад цi неабходна чакаць.

Лепшая аплата этнiчных немца$у у сельскай гаспадарцы
сутыкнецца са значнымi цяжкасцямi, бо тут, у процiлегласць

18 НАРБ, ф. 370, воп. 30, спр. 381, арк. 1 зв.
19 НАРБ, ф. 370, воп. 30, спр. 381, арк. 7.

прамысловай гаспадарцы i афiцыйным службам, дзе вышэйпа-
мянëныя сiлы $у сваëй большасцi выкарысто$увалiся толькi як
носьбiты мовы, яны выкарысто$уваюцца таксама як работнiкi
i служачыя (...). Такое мерапрыемства можа (...) у адно iмгненне
выклiкаць далейшы неспакой сярод рускага насельнiцтва i пры-
вядзе да арганiзацыi бандфармiравання$у”20.

Да пытання аплаты працы этнiчных немца$у, якiя засталiся на
рускай тэрыторыi, i пры перасяленнi атрымалi нямецкае грама-
дзянства, кiра$унiцтва Германii вярталася яшчэ не раз. Так 4 чэр-
веня 1943 г. гэтае пытанне разглядалася $у размове Кубэ з дарад-
цам мiнiстра Байлем i дарадцам вышэйшага камандавання Хем-
пелем ва Усходнiм мiнiстэрстве працы. Мiнiстэрствам разгляда-
лася магчымасць выплаты этнiчным немцам заробку $у памерах,
якiя адпавядаюць заробкам немца$у Германii. Па гэтым пытаннi
Кубэ выказа$уся супраць, бо лiчы$у, што „пры паслядо$уным пра-
вядзеннi гэтага плана, этнiчныя немцы, якiя засталiся $у рускай
вобласцi, будуць больш аплачваемымi, чым немцы $у Германii”.
Га$уляйтэр ссыла$уся на тое, што „павiнны быць улiчаны пытаннi
рознiцы $у коштах пражывання $у Германii i $у занятай рускай воб-
ласцi. Перад усiм неабходна мець на $увазе iстотна меншыя ко-
шты жылля $у рускай вобласцi, нiзкiя цэны на прадукты харча-
вання i тавары па$усядзëннага карыстання, адсутнасць культур-
ных запатрабавання$у, недастатковую ная$унасць сродка$у пера-
мяшчэння i г.д.” У сувязi з гэтым было вырашана больш дэталëва
вывучыць пытанне i распрацаваць пастанову, у якой павiнна быць
дакладна акрэслена, якiм чынам рэгуляваць аплату працы21.

Абмеркаванне пытання працягнулася да 9 чэрвеня. На гэты
раз ужо без Кубэ. Ëн атрыма$у для азнаямлення толькi запiс
размовы. Акрамя выказвання$у супраць надба$укi да зарплаты
былi выказаныя iншыя прапановы па вырашэннi пытання. Пад-
ставай для разлiка$у таго, колькi адсотка$у надба$укi павiнны
атрымо$уваць асобы нямецкага паходжання $у пара$унаннi з нямец-
кiмi грамадзянамi з’я$уля$уся наступны момант: цi атрымо$уваюць
асобы нямецкага паходжання харчовыя карткi $у якасцi нямецкiх
грамадзян па афiцыйных цэнах i $у дастатковай колькасцi. Тое
ж датычылася i забеспячэння iх адзеннем (па ордэрах на атры-
манне тавару i г.д.). Выказвалася меркаванне аб тым, што асобы
нямецкага паходжання, калi яны з’я$улялiся грамадзянамi Рэйха,
павiнны былi быць забяспечаны харчовымi карткамi таксама

20 НАРБ, ф. 370, воп. 30, спр. 381, арк. 6.
21 НАРБ, ф. 370, воп. 1, спр. 381, арк. 24.

як i грамадзяне Рэйха. Для $усходнiх абласцей прадста$улялася
большая колькасць тэкстылю, якi бы$у падзелены на долi – для
кантынгента$у грамадзян Рэйха (W) i для асоба$у нямецкага
паходжання (La). З дакумента мы даведваемся, што „асобая
цiка$унасць Вярхо$унага кiравання была звернута гало$уным чы-
нам на асоба$у нямецкага паходжання, якiя жывуць у сельскай
мясцовасцi, якiя складаюць 90% з 200 000 асоба$у нямецкага па-
ходжання занятых Усходнiх абласцей. З iх ледзь 10% нямецкага
паходжання занята $у гарадах у якасцi рабочых i г.д. Не $у нашых
iнтарэсах зараз павялiчваць адток з вëскi шляхам устана$улення
занадта высокiх выплат для асоба$у нямецкага паходжання, якiя
жывуць у горадзе”22.

Размовы мелi $уздзеянне на кiра$унiцтва. Па $указе рэйхсмiнi-
стра для занятай усходняй вобласцi ад 10 чэрвеня 1943 г. зара-
ботная плата тых этнiчных немца$у, якiя атрымалi грамадзян-
ства, i немца$у у Германii не была $ура$уняна. Рэйхсмiнiстр павi-
нен бы$у самастойна вызначыць парадак аплаты працы „ва $усëй
рускай вобласцi” для тых этнiчных немца$у, якiя атрымалi гра-
мадзянства. Памер заработнай платы павiнен бы$у супаста$уляцца
з узро$унем цэна$у у „занятай рускай вобласцi i Германскай iм-
перыi”23.

5. Перасяленне фольксдойча$у з акупаваных тэрыторыя$у

У вышэйзгаданым распараджэннi № 2 шэфа групы „Цэнтр”
ад 13 лiпеня 1941 г. адзначаецца, што „$у адпаведнасцi з кан-
венцыяй, якая была заключана памiж Германiяй i СССР пасля
польскай ваеннай кампанii этнiчныя немцы, якiя пражывалi на
занятай Расiяй тэрыторыi, мелi права прыняць нямецкае грама-
дзянства”. Аднак „шмат хто з iх адмовi$уся ад вяртання на радзi-
му. Таму яны не атрымо$уваюць нiякiх прывiлеяваных адносiн да
сябе”24.

Акрэсленая $у цытаце пазiцыя акупанта$у да этнiчных немца$у
хутка змянiлася. Улады Германii зно$у вярнулiся да пытання
перасялення фольксдойча$у, iх прававога статусу i становiшча.
У студзенi 1942 г. пачалося першае перасяленне немца$у з пры-
франтавых абласцей Ленiнграда. Каля 4 400 чалавек паэтапна

22 НАРБ, ф. 370, воп. 30, спр. 381, арк. 22–22 зв.
23 НАРБ, ф. 370, воп. 1, спр. 381, арк. 25, 30.
24 НАРБ, ф. 393, воп. 3, спр. 42, арк. 1.

перасялiлi $у Заходнюю Прусiю. З лютага па верасень 1943 г. было
пераселена $у раëн Лодзi больш 10 тысяч немца$у з Беларусi, Сма-
ленскай, Арло$ускай i iншых прылеглых абласцей. Адмiнiстра-
цыйнае перасяленне ахапiла таксама $усходнюю частку Валынi,
Бесарабiю, Па$уднëвую Украiну, Крым i Ка$указ.

23 верасня 1942 г. генералкамiсар Беларусi разасла$у усiм
раëнным камiсарам распараджэнне адносна „разумення, пера-
сялення i клопату аб немцах”. У iм адзначалася, што куры-
раванне пытаннем вызначэння нямецкага паходжання $у служ-
бовыя па$унамоцтвы генералкамiсара $уваходзiць толькi часова.
У далейшым вырашэнне гэтых пытання$у будзе $ускладзена на
рэйхскамiсара. Да паступлення выпрацаваных упарадкаваных
распараджэння$у ад рэйхскамiсара па пытаннях вызначэння ня-
мецкага паходжання этнiчных немца$у застаецца $у кампетэнцыi
асобных камiсарыята$у.

Дакумент закрана$у пытаннi перасялення этнiчных немца$у.
На момант яго складання перасяленне этнiчных немца$у Бела-
русi не адсочвалася абласнымi камiсарыятамi. Прымусовае пера-
сяленне этнiчных немца$у разглядалася як немагчымае без адпа-
веднага $указання Берлiна. Адзначалася, што такi прымусовы акт
можа прывесцi да распылення людзей на вялiкiх плошчах i вы-
клiкаць азлобленасць этнiчных немца$у. Прадпiсвалася звярнуць
асобую $увагу на тое, каб этнiчным немцам-перасяленцам былi
створаны добрыя, наколькi гэта магчыма, умовы жыцця.

Трэцi пункт датычы$уся „клопату аб этнiчных немцах”. У iм
адзначалася: „Клопат аб этнiчных немцах на будучае паспяхова
праводзiць усiмi сродкамi, якiя маюцца $у распараджэннi. Хоць
наша работа $у гэтым накiрунку толькi часовая, мы не можам неа-
хайна да гэтага адносiцца i не можам быць ра$унадушнымi да лëсу
этнiчных немца$у, якiя нам давераны. Такiм чынам знаходзяцца
$ужо ззаду жорсткiя i цяжкiя гады праверкi для этнiчных немца$у,
яны маюць права на нашу падтрымку i разуменне”25. Раскрывае
змест гэтага пункта цэлы шэраг дакумента$у 1943–1944 гг., якiя
акрэслiвалi прававы стан этнiчных немца$у. Напрыклад, 13 лiпеня
1943 г. Розенберг разасла$у кiра$унiкам служба$у нямецкай адмiнi-
страцыi Беларусi лiст, у якiм прасi$у выказаць за$увагi адносна
прымянення новых палажэння$у адносна прававога стану этнiч-
ных немца$у у Генеральнай акрузе Беларусь.

Адпаведна гэтых палажэння$у тыя этнiчныя немцы, якiя
атрымалi грамадзянства i пашпарт, ва $усiх выпадках прыра$у-

25 НАРБ, ф. 370, воп. 1, спр. 756, арк. 5.

но$увалiся да немца$у. Тыя, якiя валодалi пасведчаннем для пера-
сялення з адзнакай аб адтэрмiно$уцы перасялення, павiнны былi
таксама быць прыро$унены да немца$у. З тымi этнiчнымi немцамi,
якiя маюць пасведчанне этнiчнага немца, але не маюць пасвед-
чання для перасялення, павiнны абыходзiцца як з этнiчнымi нем-
цамi. Тыя ж этнiчныя немцы, якiя адмовiлiся ад перасялення, якiя
зарэгiстраваныя i маюць пасведчанне перасяленца, але не маюць
транспарту (не атрыма$ушыя адтэрмiно$укi ад перасялення ад ка-
мiсii па перасяленнi), як i тыя, якiя былi адабраны камiсiяй па пе-
расяленнi i атрымалi нямецкi пашпарт, абвяшчалiся асобамi без
грамадзянства i з iмi прадпiсвалася абыходзiцца „не лепш, чым
з беларусамi”26.

Генералкамiсар Беларусi 3жнi$уня 1943 г. выда$у асобае распа-
раджэнне адносна этнiчных немца$у-перасяленца$у, якiя $ужо атры-
малi грамадзянства. Некаторыя з iх перасялiлiся на тэрыторыю
„старога Рэйха”, аднак выказалi жаданне вярнуцца на свае бы-
лыя пасады, „хаця да гэтага не прыклалi службовыя выклiкi”.
Такiя асобы не павiнны былi прымацца на працу ва $усходнiх
абласцях. Тыя асобы, якiя звярнулiся за атрыманнем нямецкага
грамадзянства i яго атрымалi, пераходзiлi пад ведамства рэйхс-
камiсара $усходняй вобласцi $у Рызе. Змяня$уся парадак аплаты
такiх асоба$у (рэйхсбюргера$у). Яны разглядалiся $ужо цалкам як
грамадзяне Германii. У сувязi з гэтым генералкамiсар Бела-
русi прасi$у паведамiць аб сiтуацыi, якая склалася $у падначале-
ных яму абласцях менавiта з такiмi асобамi, цi мэтазгодна iх
выкарысто$уваць у далейшым, па якой групе яны падлягаюць
аплаце. Адзначалася далейшая немэтазгоднасць выкарыстання
працы этнiчных немца$у-перасяленца$у. У кожным асобным вы-
падку прыняцце iх на працу павiнна было быць узгоднена з рэйхс-
камiсарам усходняй вобласцi $у Рызе27.

6. Культурна-асветная палiтыка нямецкiх улада$у адно-

сна фольксдойча$у у розных зонах акупацыi Беларусi

Гэтае пытанне да сëнняшняга часу заставалася зусiм неа-
светленым. Вядома, што акупацыйнымi $уладамi была распраца-
вана праграма арганiзацыi ясля$у, дзiцячых садко$у, iнтэрната$у,
школа$у i iншых навучальных установа$у для нямецкага насель-

26 НАРБ, ф. 370, воп. 1, спр. 381, арк. 29.
27 НАРБ, ф. 370, воп. 1, спр. 561, арк. 130.

нiцтва (як фольксдойча$у, так i райхсдойча$у). Генеральны камiсар
Беларусi 4 кастрычнiка 1941 г. выда$у распараджэнне аб ства-
рэннi на тэрыторыi Беларусi менавiта такiх школ. Яно прад-
пiсвала „$у абласцях Беларусi, у якiх знаходзяцца дзецi этнiч-
ных немца$у цi маецца дастатковая колькасць дзяцей пра$удзiвых
немца$у, якiя маюць патрэбу $у школьнай адукацыi, неадкладна
вызначыць нямецкiх вучня$у i прывiлеявана забяспечыць iх ква-
лiфiкаванымi нямецкiмi наста$унiкамi”. Гэты ж дакумент пат-
рабава$у прынцыпова пазбягаць таго, каб дзецi нямецкага пахо-
джання з-за адсутнасцi iншых зручных выпадка$у наведання школ
павiнны былi быць накiраваныя $у беларускiя школы. Стварэнне
адной нямецкай школы бачылася магчымым пры ная$унасцi звыш
10 нямецкiх дзяцей. Пры гэтым нямецкiя школы знаходзiлiся пад
непасрэдным наглядам абласных камiсара$у28.

Школы для дзяцей этнiчных немца$у адкрывалiся $у розных
зонах акупаванай Беларусi. Гэта справа лiчылася першачарго-
вай. Школы для фолксдойча$у часам былi адзiнымi школамi, якiя
iснавалi на пэ$унай тэрыторыi. З рапарта Усходняй секцыi Дэпар-
тамента iнфармацыi i прэсы Дэлегатуры польскага $урада на край
за перыяд з лiпеня па верасень 1942 г. можна даведацца, што „на
Беласточчыне iснуюць толькi нямецкiя школы для фольксдойча$у,
затое тайнае польскае школьнiцтва астатнiм часам патрапляе на
перашкоды з-за таго, што наста$унiкi баяцца рэпрэсiй. Тайнае бе-
ларускае школьнiцтва на гэтай тэрыторыi не арганiзавана”29.

Дакладная статыстыка школ немагчымая з-за адсутнасцi зве-
стак. Вядома, што $у 1942/1943 навучальным годзе на акупава-
най Беларусi iснавалi школы для дзяцей фольксдойча$у у Мiнску,
Драздах (26 вучня$у), Смалявiчах (36), Малым Залуччы (26), Га-
роднi (62)30.
„Беларуская газета” 15 красавiка 1942 г. пiсала: „Побач

з цэлым радам запланаваных буда$унiчых работа$у, цывiльнае
кiра$унiцтва Беларусi асаблiвую $увагу надае клопатам аб мясцо-
вых немцах i немцах Узваложжа. У раëне i $у Мiнску для iх ужо на-
ладжаныя 2 нямецкiя школы, а гэбiтскамiсарам др. Кайзэрам ця-
пер адкрыта яшчэ трэцяя нямецкая школа $у загаспадараным СС
дзяржа$уным маëнтку Драздах, якая $ужо мае 26 дзяцей”31.

28 НАРБ, ф. 370, воп. 1, спр. 3, арк. 1.
29 AAN, Z.202/III, t. 201, k. 26.
30 „Беларуская газэта”, 1942, 15 красавiка; НАРБ, ф. 393, воп. 1, спр.

13, арк. 56; Дзяржа$уны архi$у Гродзенскай вобласцi (далей: ДАГВ),
ф. 1, воп. 1, спр. 58, арк. 223.

31 „Беларуская газэта”, 1942, 15 красавiка.

З нагоды адкрыцця $увесну 1942 г. школы $у Смалявiчах i вы-
ступлення на яе адкрыццi генеральнага камiсара Кубэ „Мiнская
газета” пiсала $у артыкуле Свежы вецер у Беларусi:
„Неабходна по$унае разуменне нямецкага грамадзянскага кi-

равання важнасцi цяжкай руцiннай працы, якая крок за крокам
вядзе да новага жыцця ва $усiх абласцях. Таму адным з першых
мерапрыемства$у генеральнага камiсара Кубэ было стварэнне бе-
ларускiх школа$у ва $усëй краiне. Больш таго, патрабуюць клопату
i $увагi $у агульнай праграме развiцця этнiчныя немцы i волжскiя
немцы, якiя па$усюль жывуць.

У Смалявiчах – маленькiм горадзе Мiнскай вобласцi – ад-
крылася першая нямецкая школа. Перасяленцы з Рэйнскай i Сак-
сонскай Баварыi, якiя былi прызваныя рускiмi 200 гадо$у назад,
збеглi з Волжскай вобласцi, бо не былi падрыхтаваныя да каланi-
зацыi i iх жыццям i $уласнасцi пагражала калектывiзацыя, якая
распачалася Саветамi. Яны i iх дзецi, якiя былi жывыя, гаварылi
i думалi па-нямецку. Тое, каб волжскiя немцы, якiя маюць пат-
рэбу $у адукацыi, працягвалi чытаць i пiсаць па-нямецку асобая
заслуга гебiткамiсара д-ра Кайзера...

Як урачыстае абяцанне i клопат першая нямецкая школа $у Бе-
ларусi будзе несцi iмя Адольфа Гiтлера, i $у супрацьлегласць за-
надта прыгнятальных форма$у няправiльнай бальшавiцкай куль-
туры супрацьпаставiцца нямецкая культура, якая прадукты$уна
развiваецца, якая мэтанакiравана на супрацо$унiцтва $у вялiкай пе-
рабудовачнай кампанii фюрэра”32.

Увосень 1943 г. разглядалася магчымасць адкрыцця яшчэ ад-
ной „нямецкай школы для замежнiка$у” у Мiнску. Генеральны ка-
мiсар 3 верасня 1943 г. звярта$уся да раëннага камiсара горада
Мiнска з прадпiсаннем выдзелiць памяшканне на Кiрхенштрасэ
для такой школы. У ëй павiнны былi займацца з дзецьмi па нямец-
кiм вучэбным плане для 8-класнай адукацыi. Планавалася, што
$у такую школу будзе набрана каля 30 чалавек. „Размова iдзе аб
дзецях суайчыннiка$у, як Вашых, хаця аднак тых, што адносяцца
да майго цыркулярнага акружэння, якiя i рускую мову ведаюць
вышэй сярэдняга i сваiмi невялiкiмi $учынкамi дэманструюць па-
вагу да нямецкага кiравання”. Гэты клас меркавалася далучыць
да „сапра$уднай нямецкай школы”33. Такi клас, якi налiчва$у 25 ча-
лавек, бы$у адчынены па адрасе Кiрхенштрасе, 30 у Мiнску34.

32 НАРБ, ф. 370, воп. 1, спр. 441, арк. 11–12.
33 НАРБ, ф. 1, воп. 86, спр. 1343, арк. 35.
34 НАРБ, ф. 1, воп. 86, спр. 1343, арк. 71.

8 чэрвеня 1942 г. была адкрыта школа для дзяцей фолькс-
дойча$у у Гродне, якiя да гэтага часу атрымо$увалi прыватныя
$урокi нямецкай мовы $у наста$унiка$у польскага паходжання цi
фольксдойча$у. Школа размясцiлася $у будынку былой прыватнай
гiмназii i лiцэя польскага школьнага саюза Polska Macierz Szkolna
па адрасе Танненбергстрасе, 6. Школа знаходзiлася збоку ад
вулiцы. Да яе прылягала вялiкая пляцо$ука, „якой цалкам дастат-
кова для знаходжання дзяцей падчас школьных перапынка$у, яна
выкарысто$уваецца i як пляцо$ука для гiмнастыкi i адпавядае
$усiм iншым патрабаванням. Канструкты$уны стан будынка без-
дакорны. 8 класа$у маюцца $у ная$унасцi на першым i другiм па-
верхах, да гэтага неабходна дадаць яшчэ 2 дапаможныя класы
$у мансардзе. Да гэтага ж зямельнага $участка адносяцца 2 наступ-
ныя будынкi, якiя могуць быць выкарыстаны $у якасцi кватэр для
выкладчыка$у цi iнтэрната для вучня$у”35. Усяго $у школу перша-
пачаткова былi запiсаны 62 вучнi ад 6 да 14 гадо$у – 26 хлопчыка$у
i 36 дзя$учынак. З iх раней 49 наведвалi польскую школу, 13 ча-
лавек толькi $у 1942 г. дасягнулi $узросту „магчымага для прыëму
$у школу” i з iх бы$у створаны „падрыхто$учы клас”. Па веравы-
знанню сярод вучня$у былi 52 рымскiя католiкi, 6 – правасла$уных
i 4 лютэранiны. Аднак на $уроках Закону Божага дзецi не дзялi-
лiся.

Акрамя падрыхто$учага класа бы$у створаны I клас (26 вуч-
ня$у 8–10 гадо$у) i II клас (23 вучнi 11–14 гадо$у). Запiс у класы
праводзi$уся адпаведна $узро$уню валодання нямецкай мовай, пад-
рыхтаванасцi да $урока$у на нямецкай мове i $узро$унем веда$у па тэ-
матыцы школьнай праграмы. Iнспектар школьнага савета Д. Ры-
мер за$уважа$у: „Узровень веда$у нямецкай мовы большай часткi
дзяцей усë яшчэ нязначны. Толькi адносна некаторых дзяцей
можна дапусцiць той факт, што яны дома таксама разма$уляюць
па-нямецку”.

Адным з асно$уных патрабавання$у да кандыдата$у на на-
вучанне $у школах для народных немца$у было нямецкае пахо-
джанне. Як за$уважа$у iнспектар школьнага савета Гродзенскай
акругi, „дакладнае $устана$уленне нямецкага паходжання дзяцей,
бясспрэчна неабходна. Мэтазгодна выдалiць са школы $усiх дзя-
цей, у якiх гэтая $умова адсутнiчае”36.

35 ДАГВ, ф. 1, воп. 1, спр. 58, арк. 223.
36 ДАГВ, ф. 1, воп. 1, спр. 58, арк. 223–223 зв.

Мэтай школа$у для народных немца$у было аб’яднанне дзя-
цей i садзейнiчанне набыццю iмi нямецкай самабытнасцi37. У бу-
дучым прадугледжвалася перавесцi дзяцей фольксдойча$у у на-
родную школу цi на вышэйшую ступень народнай школы. Ад-
нак падставай для заснавання гэтай школы павiнна была быць
ная$унасць „сабрыных разам, улiчаных i iснуючых у дастатковай
колькасцi дзяцей райхсдойча$у”38. Пытанне $у хуткiм часе было
вырашана. У 1943 г. у Гродне $ужо iснавалi народная i прыватная
школы для райхсдойча$у39. Прычым аднакласная народная школа
для райхсдойча$у знаходзiлася $у тым жа будынку, што i двухклас-
ная народная школа для дзяцей фольксдойча$у. Абодва аддзяленнi
былi разлiчаны на 4 гады навучання.

Арганiзо$увалася паста$ука для школа$у навучальных дапа-
можнiка$у для $усiх прадмета$у i класа$у. Для школьных памяш-
кання$у набывалiся „добрыя партрэты фюрэра i яго саратнiка$у.
Самыя вядомыя нямецкiя казкi прадста$улены мастацка бездакор-
нымi малюнкамi”40.

Для выхава$учых мэта$у рэкамендавалася „клапацiцца аб
вывучэннi звычайных дзiцячых песня$у, пры гэтым асаблiва
$удзяляць увагу нямецкай нацыянал-сацыялiстычнай маладзëж-
най песнi (...). Школьныя прадметы павiнны запа$уняць нямецкiя
дзiцячыя гульнi. У школе для фольксдойча$у неабходна прадухi-
лiць любое выкарыстанне ненямецкай мовы. Так як у школе вы-
кладаюць выключна жанчыны, урок фiзкультуры для хлопчыка$у
павiнен аказваць выхава$учае $уздзеянне i стаць падрыхто$укай да
$уступлення iх у шэрагi iмперскага нямецкага рабочага класа”41.

Асобую $увагу гродзенскi школьны iнспектар звярта$у на
„iмкненне да $узрастаючага беспамылковага $ужывання нямецкай
мовы”. Для гэтага рэкамендавалася павялiчыць колькасць вучэб-
ных гадзiн з 24 да 28 у тыдзень. „Выкладчыкi павiнны па меры
магчымасцi $уласным прыкладам пабуджаць дзяцей да за$узятай
мо$унай практыкi, каб прывучыць дзяцей да пастаяннай размовы
з захаваннем правiльных мо$уных форма$у i па магчымасцi больш
чыстага выма$улення”42.

Падчас iнспекцыi дзецi былi правераны на навыкi размо$унай
мовы, чытання i лiку. Дзецi райхсдойча$у пры гэтым „дэманстра-

37 ДАГВ, ф. 1, воп. 1, спр. 58, арк. 224.
38 ДАГВ, ф. 1, воп. 1, спр. 58, арк. 225.
39 ДАГВ, ф. 1, воп. 1, спр. 58, арк. 39 зв.
40 ДАГВ, ф. 1, воп. 1, спр. 58, арк. 224.
41 ДАГВ, ф. 1, воп. 1, спр. 58, арк. 224.
42 ДАГВ, ф. 1, воп. 1, спр. 58, арк. 224.

валi неiстотныя памылкi, (...) дзецi фольксдойча$у прадэманстра-
валi $у размове i чытаннi на нямецкай мове покi яшчэ недастатко-
выя навыкi, што можна растлумачыць”43.

Пастаянныя iнспекцыi школ выя$улялi разнастайныя неда-
хопы $у працы. Праблемай заставалася набыццë букваро$у, кнiг
для чытання i падручнiка$у па арыфметыцы, дапаможнiка$у для
выкладчыка$у44. Iнспекцыя гродзенскай школы выявiла адсут-
насць гадавой праграмы навучання, якая б дзялiла вучэбны ма-
тэрыял памесячна, а таксама штотыднëвых справаздач па ву-
чэбнай рабоце, недастатковае метадычнае афармленне занятка$у.
Iнспектары звярталi $увагу на той факт, што пасля канiкула$у
у дзяцей гродзенскай школы пачнецца 5 навучальны год. Для
яго паспяховага правядзення неабходна было „падумаць аб да-
ста$уцы падручнiка$у, якiя прадназначаны па крайняй меры для
выкладчыка$у гiсторыi, геаграфii, прыродазна$уства i лiку”45.

Наста$унiкамi $у гродзенскай школе для фольксдойча$у былi
5 жанчын, якiя паходзiлi з Гароднi. Да вайны яны цi працавалi
$у польскiх школах, цi давалi прыватныя $урокi нямецкай мовы. Iх
праца аплачвалася $у памеры 1,50 марак за кожны $урок. Школьны
iнспектар рэкамендава$у прызначыць нямецкага выкладчыка ды-
рэктарам школы. Ëн павiнен „навучыць выкладчыц вядзенню
вучэбнага працэсу (верагодна, ужо падчас канiкула$у) з пункту
бачання светапогляду i методыкi, а яны $ужо будуць назiраць за
унiфiкаваным афармленнем вучэбнай праграмы i $увогуле будуць
адказныя за $усю школу”46.

Побач з адкрыццëм школа$у для асоба$у нямецкага пахо-
джання, як ужо адзначалася, нямецкiя $улады стварылi сетку дзi-
цячых дамо$у. Па даных на 1 красавiка 1942 г. у Мiнскай ак-
рузе яны iснавалi $у Трасцянцы (68 дзяцей), Астрашыцкiм Гарад-
ку (96), Ратамцы (77), Семкавым Гарадку (129), Драздах (67)47.

Як можна за$уважыць, нацыянальная палiтыка акупацыйных
улада$у адносна асоба$у нямецкага паходжання (фольксдойча$у) на
працягу вайны на акупаванай тэрыторыi Беларусi здзяйснялася
$у адпаведасцi з агульнай дзяржа$унай канцэпцыяй палiтыкi адно-
сна народных немца$у. Асобая $увага надавалася развiццю адука-
цыi i выхавання маладога пакалення. Падчас адступлення фашы-
сцкiх войска$у у 1943–1944 гг. амаль усë нямецкае насельнiцтва

43 ДАГВ, ф. 1, воп. 1, спр. 58, арк. 30.
44 ДАГВ, ф. 1, воп. 1, спр. 58, арк. 224.
45 ДАГВ, ф. 1, воп. 1, спр. 58, арк. 30.
46 ДАГВ, ф. 1, воп. 1, спр. 58, арк. 30.
47 НАРБ, ф. 393, воп. 1, спр. 13, арк. 56.

было вывезена $у Польшчу, а затым у Германiю. Апошнiя звесткi
аб iх адносяцца ды вясны-лета 1944 г. з Беластока i Гродна. На
пачатку вясны 1943 г. у Гродна прыбываюць уцекачы i перася-
ленцы з Усходу, пераважна народныя немцы. Iх размяшчалi па
прыватных дамах, што не толькi сцясняла мясцовых жыхаро$у,
але i стварала дастаткова небяспечныя $умовы жыцця, бо яны аб
усiм, што рабiлася $у доме i сям’i, даносiлi акупацыйным уладам.
У прыватнасцi, яны даносiлi $уладам аб асобах, якiя адкуль-не-
будзь прыехалi. Апошнiх гестапа адразу правярае адкуль, наво-
шта i з чыйго дазволу прыехалi. У Гродне фольксдойчы знаходзi-
лiся на карантыне, пасля чаго iх адсылалi $у Лодзь цi Кëнiгсберг.
Цiкавай праявай было тое, што немцы i фольксдойчы з тэрыторыi
Расii больш дысцыплiнаваныя, чым тыя, што паходзяць з поль-
скiх тэрыторый48.

12 лiпеня 1944 г. кiраванне $у беластоцкай акрузе $узяло $у сваю
рукi войска. Палiцыя, якая была сфармiравана як з беларуса$у
i рускiх, так i з фольксдойча$у, была раззброена i яе члены атры-
малi дазвол на выезд. У той самы дзень пачалася афiцыйная эва-
куацыя немца$у i фольксдойча$у з Беластока49.

А$утар выказвае шчырую $удзячнасць кандыдату культурало-

гii Вользе Сабале$ускай за аказаную вялiкую дапамогу пры зборы

i апрацо$уцы матэрыялу.

48 AAN, Z.202/III, t. 195, k. 44.
49 AAN, Z.202/III, t. 195, k. 139.

